
Malaysia contoh kejayaan toleransi agama
M 

ALAYSIA wajar dijadikan
contoh negara yang berjaya
mengurangkan ketegangan

dan membina persefahaman antara
agama sekali gus mewujudkan ke-
harmonian di kalangan rakyatnya
yang berbilang kaum dan agama.

Bekas Perdana Menteri Norway,
Kjell Magne Bondevik, berkata nilai
seperti hormat menghormati antara
agama, kemanusiaan, keamanan
yang diterapkan oleh Malaysia ada-

lah antara penyelesaian kepada kon-
flik antara dunia Muslim dan Ba-
rat.

"Sejak beberapa tahun kebelaka-
ngan ini, konflik antara dunia Islam
dan Barat semakin meningkat Bagi
mengatasi masalah ini, setiap negara
harus memainkan peranan di dalam
negara masing-masing dalam mena-
nam nilai murni seperti toleransi,
hormat-menghormati dan mempro-
mosi persefahaman antara agama.

"Agama perm dilihat sebagai pe-
nyelesaian dan bukan sebahagian da-
ripada masalah antara dua dunia ini.
Justeru, saya harus memuji Malaysia
kerana berjaya mengurangkan kete-
gangan dan membina persefahaman
antara agama di kalangan rakyatnya
menerusi penerapan nilai sedemi-
kian," katanya.

Beliau berkata demikian ketika
berucap pada hari terakhir Persida-
ngan Antarabangsa Ketiga Dunia Is-

lam dan Barat: Merapatkan Jurang,
di sini semalam.

Bondevik turut menjelaskan ju-
rang antara Muslim dan Barat ber-
laku disebabkan tindakan negara Ba-
rat dalam beberapa isu seperti pen-
cerobohan di negara Islam seperti
Iraq, Afghanistan dan Palestin yang
menimbulkan perasan tidak puas ha-
ti dikalangan masyarakat Islam.

Sementara itu, penganalisis poli-
tik, Dr Chandra Muzaffar, berkata

sebarang usaha untuk merapatkan
jurang antara dunia Islam dan Barat
tidak harus hanya terletak di tangan
orang Islam tetapi juga masyarakat
Barat, terutama Amerika.

Katanya, rumusan yang dibentang-
kan dalam sidang terlalu mensasar-
kan kepada orang Islam dan Muslim
di negara Barat.

"la memerlukan usaha kedua-dua
pihak, baru usaha itu dapat direa-
lisasikan" katanya.


